
					ఈ పుట అచ్చుదిద్దబడ్డది
తృతీయకాండము

విశేష్యనిఘ్నవర్గము

	క.	
శ్రీతరుణీశతజనకీ, భూతాక్ష తురంగితోక్ష మురభిత్ప్రముఖో

ద్గీతరణాఖ్యాతగుణా, భూతగణాధీశ మాతృభూతమహేశా!

	గీ.	
చను విశేష్యనిఘ్న సంకీర్ణ నానార్ధ, కావ్యయ క్రియాఖ్య లమరువర్గ

ములు తృతీయకాండమునను గ్రమంబుగా, మహితగుణసమేత మాతృభూత.

	సీ.	
మను మేలువాఁ డనఁగను శుభకరసంజ్ఞ మంచివాఁ డనఁగ శోభించు సుకృతి

వటరియం చనఁగ నేర్పరి యన రవరవ వంటనా జాణనాఁ దగు సమర్థుఁ

డలరు జూ టనఁగ జిత్తులవాఁ డనంగ వంచకుఁ డీవికాఁడునాఁ జనును దాత

తెలివికాఁ డనఁగను వెలయుచుం నభిజ్ఞుఁ డాఢ్యుఁడు విలసిల్లు నాస్తికాఁడు

నాఁగఁ గలవాఁడు నాఁగను నచ్చుకుప్ప యనఁగ విడిముడిఁ గలవాఁ డటన్నఁ దిండి

పోతనఁగ భక్షకాఖ్యయై పొలుపుఁ గాంచుఁ బుంగవతురంగ శ్రీమాతృభూతలింగ.

	గీ.	
పరఁగు దాళీకుఁ డనఁగ దీర్పరి యనంగఁ, గార్యకర్తకుఁ బేరుగా ఖ్యాతసంజ్ఞ

యగును బేరైనవాఁడు వాసైనవాఁడు, మంతుకెక్కినవాఁడునా మాతృభూత.

	గీ.	
తనరు నడ్డములేనివాఁ డనఁగ నిచ్చ, నుండువాఁ డన నిరవగ్రహుండు చాలు

మాసి పనుపరి యనఁగను భాసిలుఁ బర, తంత్రనామంబు మాతృభూతాభిధాన.

	సీ.	
మదట తొండొరుతొండు నుదల మాలుగుఁబోతు చండి సోమరి నలి తిండికాఁడు

దుండుబలి యనంగఁ దోఁచు బ్రాల్మాలినవాని పేరై పనివాఁ డనంగఁ

గర్మకారుం డొప్పుఁ గరదక్షుఁడు వితమరి హర్వుకాఁ డనఁ బరఁగుచుండు

వఱలు జాల్ముఁడు చెఱపనచేట యనఁగను బలలాశి కౌఁచుమేపరి యనఁ దగు

ననద యనఁగ ననాథుండు దనరుఁ బొట్టపోసికొనువాఁ డనంగను బొట్టసారు

వాఁ డనఁగ వెలయు నుదరంభరిసమాఖ్య భూషితభుజంగ శ్రీమాతృభూతలింగ.

	సీ.	
ఆఁకొన్నవాఁ డన నదనైనవాఁ డన శోభిలుచుందురు క్షుధితసంజ్ఞ

వెఱ్ఱి వెంబరవిత్తు వెంగలి నీఱిఁడి పెడఁగు వేఁదుఱు తిక్క వెకలి యనఁగ

నున్మాదిసంజ్ఞయై యొప్పుచుండును మస్తు వాఁ డన మత్తుఁడు పరఁగుచుండుఁ

జెడుగు గావరి నీచు చెరికి కేడ ములుచ బేరజ మన ధూర్తుపేరు వెలయుఁ

గరడి యడిగొట్టు పలువ యేతరి గరాసు చెనఁటి చెన్నట్టి కూళ్ళ కుచ్చితుఁడు మొండి

కట్టె నాఁగను గుజనాఖ్యగాఁ జెలంగు భూరిభవభంగ శ్రీమాతృభూతలింగ.

	గీ.	
మొరసు మోటు సిసాళినా మూఢుఁ డొప్పుఁ, దనరు శాలీనసంజ్ఞ మేదకుఁ డనంగ

నెసఁగుచుండును బ్రియవాది యిచ్చకాల, మారి యన వైశ్యకన్యకామాతృభూత.

"https://te.wikisource.org/w/index.php?title=పుట:Andhra-Bhasharanavamu.pdf/86&oldid=398563" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 సెప్టెంబరు 2022న 06:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

